
 
Mëttwoch, de 9. September 2026 

Communiqué: Vill Geld fir schlecht Resultater an der Bildungspoltik 

D’Resultater vun de PISA Studien 2025 sinn alarmant. Net nëmmen huet Lëtzebuerg 
ënnerduerchschnëttlech schlecht ofgeschloss, mee d’Resultater hunn sech am Verglach zu 
der Evaluatioun 2015 souguer weider verschlechtert. 38% vun de Jonken erreechen am Liese 
net emol de Basisniveau, 37% net an der Mathematik. 

Lëtzebuerg als Land, wat mat iwwer 248.000€1 am meeschte Suen an all Schüler iwwer déi 
ganz Schoulkarriär investéiert, bréngt et haut net fäerdeg eng Bildung unzebidden, déi all 
Schüler déi selwechte Chancen am Liewe bitt. Lëtzebuerg léisst sech säi Schoulsystem domat 
duebel souvill kaschte wéi vill vun eisen europäesche Partner, wéi Frankräich, Italien an Irland. 
Domat steet d’Leeschtung vun de lëtzebuergesche Schüler an de PISA Studien a kengem 
Rapport zu de Käschte vun eisem Schoulsystem. Och d’Leeschtungsschéier tëscht de sozio-
ekonomesche Schichten ass zu Lëtzebuerg esou grouss, wéi a kaum engem anere Land. 

Trotz de sëllege Reformen, déi eise Bildungssystem op d’Kopp gehäit hunn, huet de 
Bildungsminister Meisch, säi Verspriechen, eng méi fair a sozial gerecht Schoul ze schafen, 
net gehalen. 

Mir fuerderen de Bildungsminister Meisch am Kontext vun dëse Resultater op, de gesamte 
Bildungssystem souwéi déi rezent Reformen ze reevaluéieren. Et muss eng Diagnos gemaach 
ginn, fir ze verstoe wéieng konkret Mesuren an anere Länner dozou féieren, dass 
d’Kompetenze vun de Schüler op engem steeteg héijen Niveau sinn. Zudeem ass et 
wënschenswäert, un all PISA Studien deelzehuelen, an net wéi bis elo just un all zweeter. Dëst 
erlaabt eng méi konsequent a kontinuéierlech Evaluatioun vun eisem Bildungssystem an 
erméiglecht eng méi fréi Upassung vun der Bildungsentwécklung. Mir brauchen eng 
zilféierend Politik, déi d’Talenter vun de Jonke fërdert. 

Et muss den Usproch vun eisem klengen a räiche Lëtzebuerg sinn, de Schüler eng exzellent 
Bildung ze bidden. D’PISA Studien ass eng Evaluatioun vun der schoulescher Leeschtung. Et 
ass awer och eng Evaluatioun vun der Bildungspolitik. Doran gi mir als 
CSJ – Schüler a Studenten dem Bildungsminister Meisch eng kloer Datz. 

 
1 https://www.oecd.org/content/dam/oecd/en/publications/reports/2026/09/pisa-2025-results-volume-
i_5265bfb1/73451bc5-en.pdf 


